
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի № 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ «ԵՐԵՎԱՆԻ ՋԵՐՄԱԷԼԵԿՏՐԱԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	28.09.2022թ.

	
	№01/8-1/16162-2022

	Նախագծի վերաբերյալ հայտնում են.
Նախագծով նախատեսվում է «Կայունացման դեպոզիտային հաշվի օգտագործում» հոդվածից «Երևանի ջերմաէլեկտրակենտրոն» ՓԲԸ-ի (այսուհետ՝ Ընկերություն) «Որոտանի ՀԷԿՀ» ՓԲԸ-ի հանդեպ ունեցած 8,093.5 մլն դրամ ընդհանուր գումարով պարտավորության չափով ավելացնել Ընկերության կանոնադրական կապիտալը (լրացուցիչ տեղաբաշխվող բաժնետոմսերի ձեռքբերման միջոցով) և դրանով մարել «Որոտանի ՀԷԿՀ» ՓԲԸ-ի նկատմամբ ունեցած պարտավորությունը: 
Այդ կապակցությամբ հայտնում են, որ նախատեսվող օրենսդրական փոփոխություններով՝ «Կայունացման հաշվի միջոցների նպատակային միջին մակարդակը, որը  հաշվարկվում է որպես տվյալ տարվա աշխատանքային օրերի միջին օրական մնացորդ, պետք է գտնվի ՀՀ կառավարության տվյալ տարվա բյուջետային ուղերձում տվյալ տարվա համար կանխատեսված ՀՆԱ-ի մեկից մինչև երկու տոկոս միջակայքի սահմաններում»։ 
Հաշվի առնելով վերոգրյալը առաջարկում են կայունացման դեպոզիտային հաշվի փոխարեն Ընկերության կանոնադրական կապիտալի ավելացումը իրականացնել ՀՀ 2022թ. պետական բյուջեի այլ եկամուտների հաշվին (համապատասխան փոփոխություններ կատարելով նաև Նախագծին կից ներկայացված հավելվածներում): 
Միաժամանակ առաջարկում են Նախագծում ներառել կետ՝ Ընկերության լրացուցիչ տեղաբաշխվող բաժնետոմսերի ձեռքբերման դիմաց կանոնադրական կապիտալի համալրման և ՀՀ պետական բյուջե ֆինանսական միջոցների վերադարձը հնարավոր սեղմ ժամկետներում ապահովելու վերաբերյալ:

	













Ընդունվել է:
Նախագծում և կից հավելվածներում կատարվել են համապատասխան փոփոխություններ:

Ընդունվել է:
Նախագծում կատարվել են համապատասխան փոփոխություններ:



	2. ՀՀ արդարադատության նախարարություն
	25.10.2022թ.

	
	№/27.1/47201-2022

	Նախագծի վերաբերյալ հայտնում են.
Նախագծի նախաբանում հղում է կատարվում Հայաստանի Հանրապետության քաղաքացիական օրենսգրքի 397-րդ հոդվածին, որը սահմանում է պարտատիրոջ իրավունքներն այլ անձի անցնելու հիմքերը և կարգը: Ինչպես նաև, հղում է կատարվում «Բաժնետիրական ընկերությունների մասին» օրենքի 36-րդ հոդվածին, որը վերաբերում է կանոնադրական կապիտալը նվազեցնելու իրավակարգավորումներին:
Այս առումով, հարկ ենք համարում անդրադառնալ հետևյալ իրավական կարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի  2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Այսպիսով, Նախագծի նախաբանն առաջարկում ենք խմբագրել՝ նկատի ունենալով, որ Հայաստանի Հանրապետության քաղաքացիական օրենսգրքի 397-րդ և «Բաժնետիրական ընկերությունների մասին» օրենքի 36-րդ հոդվածները սույն Նախագծի ընդունման համար լիազորող նորմեր չեն հանդիսանում:
Ինչպես նաև, Նախագծի նախաբանում «14-րդ կետը» բառերն առաջարկում ենք փոխարինել «14-րդ մասը» բառերով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի դրույթները, այն է՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
2. Նախագծի 1-ին կետով հաստատվող հավելվածներ 4-ի և 5-ի վերևի աջ անկյունում անհրաժեշտ է նշում կատարել իրավական ակտի բնույթի մասին՝ նկատի ունենալով «Նորմատիվ իրավական ակտերի մասին» օրենքի 19-րդ հոդվածի 2-րդ մասի դրույթները, այն է՝ նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: Այլ իրավական ակտերում ակտի բնույթի մասին նշումը կատարվում է «Ա» տառով՝ անհատական իրավական ակտի դեպքում, «Լ» տառով՝ ներքին (լոկալ) իրավական ակտի դեպքում:
Բացի այդ, Նախագծի 1-ին կետով հաստատվող թվով 6-րդ հավելված վերևի աջ անկյունում անհրաժեշտ է նշել «Հավելված N 6» բառերը՝ հաշվի առնելով Նախագծի 1-ին կետի դրույթները և հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջը:
	
Ընդունվել է:
Նախագծում կատարվել են համապատասխան փոփոխություններ:

























Ընդունվել է:
Նախագծի կից 4-րդ և 5-րդ հավելվածներում կատարվել են համապատասխան փոփոխություններ:





Ընդունվել է:
Նախագծի կից 6-րդ հավելվածում կատարվել է համապատասխան փոփոխություն:



